
Mit dena reitet i meinad

Banoh no selber gern,

Dös kost't nit viel und is doch schöi

Und thout sei Gäula nähr'n.

Abbäisa Reiterei is döi

Aff su Cigarr'nspitz'n,

Döi senn nit eckert und nit rund,

Dau thout mer schlecht draf sitz'n.

Vo wögern su an spitzin Gaul

Senn scho die best'n Freund'

Oft gleih an ganz'n Oab'nd lang

Anander g'wes'n feind.

Es Kart'nspiel, wenn's trieb'n wörd

Gemöithli, ohne B'schieß,

Dös is a Roß, dös Jed'n g'föllt,

Diz mir, mir g'fallet's g'wieß.

Doch, wenn mer streit't und rafft derbei

Oft weger der gröin Sau,

Mei Ohsicht is, daß setti Leut'

Dös Reit'n nehma z'g'nau.

Döi Reiter, döi i ohg'föihert hob',

Senn frali heunt ner weng;

Allah, die Gäula brauch'n an Ploz,

Und dau ba mir is eng.

